
Prijevod 

JA, MEHMET GUNEY, sudija Žalbenog vijeća Međunarodnog suda za krivično gonjenje 

osoba odgovornih za teška kršenja međunarodnog humanitarnog prava počinjena na teritoriji 

bivše Jugoslavije od 1991. godine (dalje u tekstu: Međunarodni sud), i predžalbeni sudija u 

ovom predmetu; 

IMAJUĆI U VIDU Presudu koju je Pretresno vijeće III u ovom predmetu donijelo 20. jula 

2009. 1 i "Nalog kojim se određuje predžalbeni sudija", koji sam donio 19. avgusta 2009. 

godine; 

IMAJUĆI U VIDU "Najavu žalbe tužilaštva" podnesenu 19. avgusta 2009.; "Najavu žalbe 

Milana Lukića" podnesenu 19. avgusta 2009. i "Najavu žalbe Sredoja Lukića" podnesenu 19. 

avgusta 2009.; 

IMAJUĆI U VIDU da se Milan Lukić i Sredoje Lukić trenutno nalaze u Pritvorskoj jedinici 

Ujedinjenih nacija u Haagu gdje čekaju na žalbeni postupak; 

IMAJUĆI U VIDU da je posljednja statusna konferencija održana 13. novembra 2009. 

godine; 

UZIMAJUĆI U OBZIR da se, na osnovu pravila 65bis(B) Pravilnika o postupku i dokazima 

Međunarodnog suda, statusna konferencija saziva u roku od sto dvadeset dana od posljednje 

statusne konferencije kako bi se svakoj osobi koja se nalazi u pritvoru dok traje žalbeni 

postupak omogućilo da pokrene pitanja u vezi sa žalbom, uključujući duševno i fizičko stanje 

te osobe; 

UZIMAJUĆI U OBZIR da su branioci Milana Lukića i Sredoja Lukića putem elektronske 

pošte javili da ne predstavlja problem da se statusna konferencija zakaže za 16. mart 2010. 

godine, tj. nešto kraće od 120 dana od kada je održana posljednja statusna konferencija; 

l Tužilac protiv Milana Lukića i Sredoja Lukića, predmet br. IT -98-32/1-T, Presuda, 20. juJi 2009. 

Prijevod 

OVIM NALAŽEM da se statusna konferencija pod mojim predsjedavanjem održi u srijedu, 

16. marta 2010. godine u 14:15 sati u sudnici 1. 

Sastavljeno na engleskom i francuskom jeziku, pri čemu je engleska verzija mjerodavna. 

Dana 22. februara 2010. 
U Haagu, 
Nizozemska 

